
Аннотация.Ушбу мақолада бугунги кундаги мавжуд тарихий обидаларни 

ҳолатини янгидан ўрганиш, уларни жойлашган ўринларини таҳлил қилиш, бино ва 

иншоотларни қайтадан техник рўйхатдан ўтказиш, тарихий маълумотлар асосида 

уларни мазмун-моҳиятини бойитиш бўйича маълумотлар баён қилинган.Шунингдек, 

мақолада Наманган вилоятидаги тарихий обидаларни замонавий қиёфага келтириш 

асосида халқаро туризмни ривожлантириш бўйича муҳим масалаларга ҳам эътибор 

қаратилган. 

ГРАДОСТРОИТЕЛЬСТВО ГОРОДОВ НАМАНГАНСКОЙ ОБЛАСТИ 

Аннотация. В в данной статье приведены сведения о переосвидетельствовании 

существующих исторических памятников, анализе их местонахождения, 

переоформлении зданий и сооружений, обогащении их содержания на основе 

исторических данных, а также освещены важные вопросы развития международного 

туризма. 

URBAN PLANNING OF THE CITIES OF NAMANGAN REGION 

Abstract. This article provides information on the re-examination of existing historical 

monuments, analysis of their location, re-registration of buildings and structures, enrichment of 

their content based on historical data, and highlights important issues in the development of 

international tourism. 

КИРИШ 

Ҳар бир инсоннинг аждодлардан қолган меросга, ўз халқи тарихига бўлган 

муносабати ва қизиқиши унинг эскиликка ўчлиги билан эмас, балки оддий инсоний 

туйғуси, боболар қони ва пешона тери тўкилган тупроқ юракдаги Ватан деган яшил 

дарахт илдизларига сув ичириши билан изоҳланиши керак. қадимги ёдгорликлар биз учун 

халқимизнинг маданий тафаккурини, маънавий қиёфасини, ижодкорлик даҳосини намоён 

этишидан ғоят муҳимдир. Кўҳна обида ва қўлёзмалар асрий мусиқа ва халқ оғзаки ижоди 

биз учун энг аввало халқимиз тарихини ёритувчи чироқлардир. 

Ота - боболаримизнинг маънавий мероси, турмуш тарзи, орзу - ўйлари, фалсафаси, 

ҳис-туйғулари, санъат ва илму – маърифатини самарали тарғиб қилувчи қимматли 

воситаларидан бири меъморий ёдгорликлар ҳисобланади. Чунки, меъморий ёдгорликлар 

халқимизнинг тарихий, илмий, маънавий аҳамиятга эга бўлган бойликлари, 

қадриятларини ўрганиш, дунёга танитиш ва тарғиб этишга хизмат қилувчи беқиёс 

ташвиқот воситаси вазифасини бажаради. 

Халқнинг турмуш даражасини билмоқчи бўлсанг унинг бозорини бориб кўр, 

дейишади. Худди шунингдек бирор халқнинг ўтмиши, маънавий қадриятларини 

ўрганмоқчи бўлган ҳар қайси ўқимишли, зиёли одам, унинг тарихий обидалари, 

кутубхоналари билан бирга музейларини ҳам кўришга интилади. Чунки, бундай 

даргоҳларда кўргазмага қўйилган ҳар бир буюм, ҳар бир ёзув муайян халқнинг 

ўтмишидан жонли ҳикоя қилади. 

ТАДҚИҚОТ МАТЕРИАЛЛАРИ ВА МЕТОДОЛОГИЯСИ 

Наманган вилояти ҳудуди инсоният цивилизациясининг энг кадимий 

минтакаларидан хисобланади. Кўпгина тарихий ёдгорликлар, хусусан жез (бронза) даври 

манзилгохлари, кабристонлар, антик ва ўрта аср калъа ва шаҳарларининг колдиклари, 

асрлар давомида виқор тўкиб турган меъморчилик обидалари ана шуни тасдиқлайди. 

Археолог олимлар Ўрта Осиё шаҳарларининг вужудга келиши ва ривожланиши 

тарихининг айрим даврларини аникладилар. Бу мавзуда В.М.Массон, А.А.Аскаров, Б.А. 

Литвинский, А.Заднепровский, Н.Н.Негматов, Ф.Буряков, Т,Ш.Ширинов,  А.Анорбоев 

каби археолог олимлар тадкикотлари мавжуд[1]. 

Кейинги пайтларда Ўрта Осиё шаҳарлари тарихи борасида катта ишлар олиб 

бораётган академик А.А.Аскаров ва тарих фанлари доктори Т.Ш.Шириновларнинг 

хулосаларига кўра, Фарғона водийсида шаҳарларнинг пайдо бўлиши, ривожланиши бутун 

Ўрта Осиёдаги каби умумий ҳусусиятлар билан бирга ўзига ҳос томонларга ҳам эгадир. 

Атрофи табиий равишда ўралган водий қисман умумий жараёнлардан йироқроқ бўлган. 

Узоқ йиллар олиб борилган археологик тадқиқотларга кўра водийда илк шаҳарлар пайдо 

бўлиши бошқа жойлардагидан, айтайлик, Бактриядагидан кейинроқ рўй берган. Кадимги 

шаҳар белгилари ҳам бошқа минтақаларникидан кам бўлсада фарқ қилади[2]. 

ТАДҚИҚОТ НАТИЖАЛАРИ 

Наманган вилояти нафақат Ўзбекистонда, балки, бутун Марказий Осиё ҳудудида 

такрорланмас табиий манзараларга бойлиги билан ажралиб туради. Вилоят марказий 

Осиёнинг «Жавохири» хисобланган Фарғона водийсининг шимолий қисмига жойлашган 

бўлиб, чўзилган тўртбурчакни эслатади хамда ғарбдан шарққа 130 км, шимолдан Жанубга 

эса 35 кмдан 80 кмга қадар чўзилган. Худуди 7,9 минг кв км. Ўзбекистоннинг Фарғона 

водийси вилоятлари ўртасида худуди катталиги жихатидан биринчи ўринда туради. 

Шимол ва шимолий - шарқдан қирғизистон Республикасининг Жалолобод вилояти, 

шимолий - ғарб ва ғарбда Тошкент вилояти ва Тожикистон Республикасининг Хўжанд 

вилояти, жануб ва жанубий - шарқда Фарғона вилоятининг Қўқон группа туманлари 

хамда Андижон вилояти билан чегараланган. Наманган вилояти ўзининг хилма - хил 

табиий бойликлари билан ҳам алоҳида аҳамиятга эга. Инсон хаёти хамда юксак даражада 

ривожланган дехқончилик учун зарур бўлган барча табиий шарт - шароитлар бу ерда 

қадимдан мавжуддир. Вилоятнинг тупроғи серунум, об - хавоси мўътадил, сув 

ресурсларига бой. Бу эса қадим замонлардаёқ ўтроқ дехқончилик маданиятининг юзага 

келишига маълум даражада имконият туғдирган. Худди Бақтрия, Сўғд, Хоразм сингари 

Фарғона водийси хам Ўрта Осиёнинг тарихи алохида қадимий - маданий вилоятларидан 

биридир. 

Наманган Норин дарёсидан чиққан Янги ариқнинг чап қирғоғида Сирдарёдан 

шимолда ётади. Шахар рус ва тузем қисмларидан иборат, рус қисмида 60 гача уйлар бор. 

Тузем Наманган русидан шарқда ётади ва унда 12.100 гача уйлар бор ва 100 паст ва 20 

ўрта мусулмон мактаблари саналади. 

“Наманган вилояти меъморий обидалари сирлари” китобида келтирилишича: “1814 

йилда Наманганда бўлган рус сайёҳи Ф.Назаров шаҳар бозорлари, аҳоли зичлиги, пахта, 

қоғоз фабрикалари ва бошқалар ҳақида ёзади. Наманган шаҳри 15 чақирим узунликдаги 

айланма девор билан ўралган, бозори Қўқон бозоридан анча катта бўлган”[3]. 

МУҲОКАМА 

Манбаларнинг кўрсатишича Наманган вилояти кўп асрлик тарихга эга бўлиб, 

инсоният цивилизациясининг энг қадимий манзилларидан бири хисобланади. Кўпгина 

тарихий ёдгорликлар: тош асри кишиларининг манзиллари, қояларга туширилган 

тасвирлар, қабристонлар, бронза даврининг қишлоқлари, ўрта аср қалъаларининг ва 

шаҳарларининг қолдиқлари, ажойиб меъморлик иншоотлари ана шундан далолат беради. 

Фарғона водийси хусусан Наманган вохаси ўзининг катта - кичик шаҳарларига эга. 

Уларнинг бири кўхна ва қадимий бўлса иккинчиси ёш ва навқирондир. Ана шундай 

шаҳарлардан бири Чустдир. Чуст Фарғона водийсининг қадимий шаҳарларидан бири 

бўлиб, ўзига хос хусусиятларига эга бўлиб, у асрлар давомида кўплаб давлатлар, 

подшохлигу - хонликлар таркибида хаёт кечирган. 

  Чуст ёдгорлиги  асосан  эрадан аввалги иккинчи минг йилликнинг охири-биринчи 

минг йилликнинг биринчи ярмига тўғри келади. Бу манзилгоҳлар ичида энг машхур ва 

яхши ўрганилган мавзе Чуст шаҳридан 2,5 км шимолда, Говасой соҳилида жойлашган.  

Халқ тилида Буонамозор номи билан юритиладиган  бу манзилгоҳ  дастлаб 

археологлардан М.Э.Воронец ва В.И.Спришевскийлар томонидан ўрганилиб фанга 

киритилди. Чуст  маданияти кишилари  ўтроқ  хаёт кечирганлар ва деҳкончилик 

килганлар, уларнинг хужалик юритиш даражаси анча юқори бўлган, чорвачилик, 

тукувчилик ва металл ишлаш билан шугулланганлар[4]. 

Сўнгги йилларда Наманган шаҳрида қурилиш коммуникация мақсадларидаги ер 

ишлари жараёнида шаҳарнинг ёшига аниқлик киритувчи бир канча топилмалар қўлга 

киритилди. 

ХУЛОСА 

Чунончи, сопол идишларни синиқлари археологларнинг фикрича X асрга 

тааллуқлидир. Улар ўзининг рангини ҳанузгача йуқотмаган. Шунингдек, кўҳна Ахсикент 

ва Афросиёб (Самарканд) ғиштларига ўхшаш ҳажми катта пишиқ ғиштларнинг топилиши 

ҳам диққатга сазовордир[5]. 

XIX асрнинг 60 -йилларида Россия Ўрта Осиёни, 1876 йилда Фарғона водийси 

худудини ўзига тўла қарам қилиб олди. Бу пайтгача Қўқон хонлигидаги шаҳарлар бир 

даражада ўзларининг ер эгалиги даврига хос бўлган қиёфаларини сақлаб келар эди. Шаҳар 

маркази Чорсу бўлиб, у ердан чор атрофга кўчалар чўзилиб кетган, кўчалар орасида хавш- 

жойлари зич махаллалар жойлашганди. Шаҳар майдонидан ташқарида эса узумзорлар, боғ 

- роғлар қулф уриф ўсиб ётарди. Аксарият шаҳарларда 4 тадан даха бўлиб, хар бир даха 

ўзининг маъмурий хукмдорига, яъни биттадан қозиси ва мингбошисига эга эди. Масалан, 

Наманган шаҳри 4 қисмга ёки 4 дахага - Лаббайтоға, Сардоба, Чуқур кўча ва Дегрезликка 

бўлиниб, идора этилган[6]. 

